
Fis-7:30pm    Quddiesa, ippreseduta mir-Rev. Kan. David Torpiano stess. 
 Fi tmiem il-quddiesa ser tiġi ppreżentata b’mod uffiċċjali xbieha li   
 żgur hu għażiż għall-Parroċċa tagħna: l-Abbozz li fuqu nħadmet l-Istatwa  
 titulari ta’ San Pawl mnaqqax minn Alessandru Farrugia nnifsu, u dan 
 hekk kif jixhed il-kuntratt ta’ ftehim li sar quddiem in-Nutar Massimiliano 
 Troisi Menville mill-W. Rev. Kappillan Dun Ġwann Caruana u 
 Mikiel’Anġ Abdilla versu Alessandru Farrugia, nhar l-4/10/1842 fejn 
 (fol. 466v), hemm din ir-referenza għall-abbozz: “mirqum u ndurat 
 bħall-mudell li l-imsemmi Sinjur Kappillan Caruana (mis-Siġġiewi u 
 kappillan ta’ Ħal Safi għal 40 sena: 1840-1880), ingħata mingħand 
 l-istess Farrugia, u li għandu jibqa’ f ’idejn l-istess Kappillan mingħajr 
 ebda argument.”  Il-Familja Saliba li toqgħod is-Siġġiewi, u li dan 
 l-aħħar ġie fil-pussess tagħha, qed jogħġobhom jgħadduh lill-Parroċċa 
 bil-ħsieb li jkun apprezzat u jitgawda aktar minna lkoll.

Sal-10:00pm   Minn wara l-quddiesa sa dan il-ħin, 
 il-knisja tkun miftuħa għal min irid jiġi jinviżta.
Il-Ħadd 29 ta’ Awwissu JUM IL-FESTA
Fis-6:45am     Quddiesa.
Fid-9:00am    Quddiesa Solenni kkonċelebrata ta’ Jum il-Festa, 
 immexxija mir-Rev. Mons. Karm Camilleri, Monsinjur onorarju tal- 
 Katidral ta’ San Pawl, l-Imdina. Jinseġ il-Paniġierku l-Kan. Dr. Jonathan  
 Farrugia, Kanonku tal-Kolleġġjata ta’ Marija Bambina, Senglea.
Fis-6:30pm    Quddiesa ċċelebrata mill-Kappillan Kan. David Farrugia, 
 Kanonku Onorarju tal-Kolleġġjata ta’ San Pawl Nawfragu tal-Belt  
 Valletta, bis-sehem tal-Banda San Pawl, Ħal Safi. Lejn it-tmiem, 
 tindaqq l-antifona u tingħata l-barka sagramentali. 
 Iċ-ċelebrazzjoni tintemm bl-innu ta’ San Pawl.
Fit-8:00pm     Ħruq ta’ Murtali
Sad-9:00pm   Minn wara l-quddiesa sa dan il-ħin, 
 il-knisja tkun miftuħa għal min irid jiġi jinviżta.

Ġewwa l-Knisja Parrokkjali: 
• Fil-jiem tat-Tridu:  Il-Mużika u l-Kor ‘Sine Macula’ jkunu taħt id-direzzjoni 
 ta’ Mro Alexandra Borg B.Educ, A.Mus L.C.M..   
• Lejliet u nhar il-Festa - Filgħodu: Tindaqq il-Mużika tas-Surmastrijiet 
                                    Dr Paolo Nani u Mro Antonio Nani.
 Il-Mużika u l-Kor jkunu taħt id-direzzjoni 
 ta’ Mro Alexandra Borg B.Educ, A.Mus  L.C.M..
• Nhar il-Festa - Filgħaxija: Tindaqq il-Mużika ta’ Mro Ray Sciberras F.L.C.M..
 Il-banda u s-Soprano Rosabelle Bianchi taħt id-direzzjoni 
 ta’ Mro Michael Bugelli A.T.C.L.

Iċ-celebrazzjonijiet prinċipali ser jiġu mxandra online 
fuq il-Facebook page tal-Parroċċa.

It-Tnejn 23 ta’ Awwissu  Jum is-Sejħa Nisranija
Fis-6:30pm   Quddiesa mmexxija minn Dun Tony Pace, bis-sehem tas-Sorijiet   
 Dumnikani, Sorijiet u Reliġjużi mill-parroċċa, u l-Abbatini, 
 u li fiha ssir il-Preżentazzjoni tat-trabi lill-Appostlu Missierna San Pawl.

It-Tlieta 24 ta’ Awwissu  Jum it-Tfal u ż-Źgħażagħ
Fis-6:30pm   Quddiesa mill-Kappillan Kan. David Farrugia 
 bis-sehem tat-tfal  u ż-żgħażagħ li jħobbu l-Festa.

L-Erbgħa 25 ta’ Awwissu      L-EWWEL JUM TAT-TRIDU - Jum ir-Rabta Pawlina
Fis-6:30pm    Quddiesa kantata bis-sehem ta’ dawk li joqogħdu f ’toroq imsemmija  
 jew b’rabta ma’ San Pawl, dawk li ġew joqogħdu Ħal Safi u ĦalSafin li  
 joqogħdu f ’irħula oħra. Imexxiu jagħmel l-omeliji tal-jiem tat-Tridu, 
 ir-Rev. Dun Gilbert Scicluna, Viċi tal-parroċċa u Bażilika ta’ Kristu Re,  
 Paola. Wara l-quddiesa jkun hemm il-Kurunella, l-Antifona u l-Barka  
 Sagramentali. Iċ-ċelebrazzjoni tagħlaq bl-Innu ta’ San Pawl. 

Il-Ħamis 26 ta’ Awwissu  IT-TIENI JUM TAT-TRIDU - Jum l-Għajxien Familjari
Fil-5:00pm       Qrar.
Fis-6:30pm   Quddiesa kantata bis-sehem ta’ dawk il-koppji li qed jiċċelebraw l-1/
 10/20/25/30/40/50 sena anniversarju taż-Źwieġ tagħhom, biex iġeddu 
 l-wegħdiet taż-żwieġ tagħhom. Imexxi r-Rev. Dun Gilbert Scicluna, Viċi 
 tal-parroċċa u Bażilika ta’ Kristu Re, Paola. Wara l-quddiesa kollox bħall-
 jum ta’ qabel.

Il-Ġimgħa 27 ta’ Awwissu  IT-TIELET JUM TAT-TRIDU 
 - Jum l-Għaqdiet u l-Impenn Nisrani
Filgħodu            Tqarbin tal-Morda fi djarhom.
Fil-5:00pm       Qrar.
Fis-6:30pm      Quddiesa kantata bis-sehem tal-Kunsill Pastorali Parrokkjali, flimkien  
 mal-għaqdiet reliġjużi u dawk li jgħinnu fil-ħidma missjunarja. Imexxi  
 r-Rev. Dun Gilbert Scicluna, Viċi tal-parroċċa u Bażilika ta’ Kristu Re, 
 Paola. Wara l-quddiesa kollox bħall-jum ta’ qabel. 

Is-Sibt 28 ta’ Awwissu  LEJLET IL-FESTA
Fit-8:00am    Quddiesa mill-Kappillan Kan. David Farrugia, 
 li fiha jitkanta l-Innu ta’ Ringrazzjament, it-Te Deum.
Fil-5:00pm     Qrar.
Fis-6:15pm   Inċensazzjoni tar-Relikwa u Translazzjoni tar-Relikwa ġol-Knisja   
 Parrokkjali stess, minn fuq l-Altar tar-Rużarju għall-Altar Maġġur. Isir  
 il-kant tal-Innu u tal-Antifona ta’ San Pawl. Wara jsir il-kant tal-Għasar  
 Solenni u Ċelebrazzjoni Ewkaristika. Imexxi r-Rev. Kan. David Torpiano, 
 Viċi tal-Kolleġġjata ta’ San Pawl Nawfragu, Valletta.

